
Suliffeqanngitsunut matchgruppe 1-imiittunut erngerluni
sulilersitsiniartarneq atorneqartalertuuppat aningaasaqarnikkut,
allaffissornikkullu kingunerisassai misissorniarlugit nassuiaasiornissamut
Naalakkersuisut peqquneqarnissaannik Inatsisartut aalajangiiffigisassaattut
siunnersuut. Nassuiaat UKA2021-mi Inatsisartunut agguaanneqassaaq.
(Inatsisartunut ilaasortaqg Simigaq Heilmann, Demokraatit)

Simigaq Heilmann, siunnersuummut pingaarutilimmut gaqitsininnut qujanaq.

Suliffissarsiortut machtgruppe 1-miittut, tassalu ullormiit ullormut sulilernissaminnut
piareersimasut aalajangiiffigisassatut siunnersuummi uani pinegarput. Taannalu
gitiutipparput uani.

Inuk sulisinnaasoq sulissaaq. Suliffissat periarfissaatillugit inuk sulisinnaasoq
sulissaaqg. Inuiaqgatigiinni assakaasup ingerlaneranut kinaluunniit pisinnaasoq
peqataarusummat qularutissaanngilaq, inuunerullu isumaa sulineq aqqutigalugu
amerlasuunit isiginegartartoq nalunanngilag. Inogarfimmi suliffissalimmi
sulisinnaasunillu peqgartumi sulisussanik noggaasogartussaanngilaq. Tassa taannaavoq
pissusissamisoortussaq.

Assiliarli pissusissamisut isikkogartuaannanngitsoq ajoraluartumik
assersuutissagarluarpoq.

Ippassigami tusaavarput Tasiilameersoq suliffissaaleqgisoq, suliffissagartuuppat
ingerlaannaq sulilersinnaagaluartoq. Suliffissaaleqginerup nalaani pisortanit
isumalluutegarneq ganoq pisariagartigisoq paasisinnaavarput. Naammaqgqatuttunik
aningaasanik tunineqartarput. Qularutiginngilarput suliffissamik periarfissarsinissani
suliffissaaleqisup toggarusunnerugaa. Akissaatit qaffasinnerusut
anguneqgarsinnaassammata, ilaqutariittullu atorfissaqartitat akissagartinneqalerlutik,
nammineq oorisianik.

Tasiilami inegarput, Tasiilamili suliffissamik peganngilaq. Illogarfimmut
suliffissalimmut nuussappata inissaqartariagarput. Suliffissalik ujartorparput,
suliffissalimmili inissat naammappat? Inissat akissagartinneqgartut? Suliffissalimmut
nuukkutta, gimatatsinnilu illogarsimagutta tunisinnaanngisatsinnik, taava taassumap
aserfallannginnissaa siunertaralugu iliuuseqarnissaq qulakkeertariagarpoq,
aningaasanillu nalegarnissaa qularnanngilaq.

Inoqarfiit ilaanni suliffissat ilaatigut ikiliartorput. Suliffinnut, aamma suliamik
aalajangersimasumik ilinniagagarnissamik piumasaqaateqgarfiunngikkaluartunut,
ilisimasaqgarnissaq piumasaqgaataajartorluni. Assersuutigalugu assassorluni suliffiit
amerliartuinnartut automatiserernegarnerat annertusiartorpoq, inunnillu
isumagineqartussanik suliassartaat annikilliartorlutik.



2018-ip ukiaani misissuisitsinerup ersersippaa suliffeqarfiit sulisussaminnik
ikittuunngitsunik, aamma suliamik ilinniagagarsimanngitsunik, 1000-it missaannik
amigaateqartut, taamaattumillu suliassaminnik ingerlatitsiinnarniarlutik avataaniit
sulisussarsiortariagalertartut imaluunniit ilaannakortumik suliassaminnik
isumaginnittariaqgartartut.

Ukiog taanna, tassa 2018-imi, inuusuttut 16-it 25-illu akornanni ukiullit minnerpaamik
2.500 sinnilaarlugit amerlatigisut inuiaqgatigiit avataanni inissisimasutut
naatsorsuutigineqarput. Tassa ilinniagaqaratillu suliffeganngillat. 2010-imiit 2018-imut
ukiut tamaasa inuusuttut 16-it 25-illu akornanni ukiullit suliffeqaratillu
ilinniagaganngitsut 2.500-it 3.500-illu akornanniittarput, ukioggortusartornerminnilu
nikeriarsimanngippata ukiut tamaasa amerliartorsimassapput suliffeqaratillu
ilinniakkamut ingerlagqginngitsut.

Paragraf 37 naapertorlugu apegqummut ippassaaninnguaq akissumminni
Naalakkersuisut aamma allapput inuusuttut sullinniakkat “takussaanngitsut”
ajornartorsiutigineqgartut, tassalu 16-it 18-illu akornanni ukiullit ilinniagaganngitsut
aamma suliffeqanngitsut nalunaarsornegartannginnerat ajornartorsiutaammat, tassa
taakku pisortanit ikiorsiissutinik pineq ajormata aammalu akileraarusigassanik
isertitagannginnertik pissutigalugu nalunaarsuiffinni “takussaanngimmata”.

Qanga pissutsit atukkagut sukkasuumik allanngoriartorput.
Uterfigeqqissinnaanngilagut. Agqutissat ilisimariikkatsinniit allaanerusut
ujartortariagalerigut qularnanngilaq.

Najugaqariaatsitta, aningaasarsiornerup, nunarsuatsinni suliffissaalegisut
suliffissagarniarlutik Nunatsinnut nuullutik appasinnerusumik atugassaqgarnissaminnik
akuersisariagaraluarlutik amerliartortut, suliassat allanngoriartornerisa,
ilinniagagarnissamut aqqutip pisinnaasunit tamanit toggarneqgartannginnerata aamma
inissiatigut malinnaasimannginnitta imaannaanngitsumik inissisimalersippaatigut.

Ersoqatigiinnissaq atorfissagartipparput. Inuk ataaseq sulileraangat 140.000-it
200.000-Ilu akornanni Nunatta Karsianut ukiumut iluaqutaasarpogq.
Aningaasarsiornikkut akikinnerpaassaaq avataaniit tikisitsisariagartarnitta
minnerpaaffissaanut inissinnissaa.

Pingaarnerpaatulli: Inuppassuit inuunerminni inuiagatigiinni toggaannartumik
akuunissartik atorfissagartippaat, naleqgartutut misigisimanissartik atorfissaqartippaat,
sulinikkut tunniussaqgarnissartik kissaatigivaat.

Inersuarmi maani arlaleriarluta oqaatigisarparput siunnerfinnik ersarissunik imalik
nuna tamakkerlugu pilersaarut, iliuuserisariagakkatsinnillu ersarissumik tikkuussisoq,
ukiunut arlalinnut isiginngittoq Nunatta atorfissaqgartikkaa. Tamanna manna
aqqutigalugu suliareqqullugu Naalakkersuisunut kaammattuutigeqqissavarput.

Sulisinnaasut amerlanerpaat inuiaqatigiinnut akoorusullutik tunniussegataajumanerat
upperivarput. Avagqussinnaanngilagut aaqqissuussamik piginnaasanik
ineriartortitsineq annertusaanerlu, pikkorissarsinnaanermut periarfissat,
ilinniarnissamut aqqutissat atorluarnerat taakkununngalu gasusuittumik tinnersaaneq.
Tamanna pingaaruteqartorujussuusoq kisitsisinik taariikkannik ilorraap tungaanut
saatitsiniarnermut.



Qimattariagagarput tassaavoq sulisogarneq pillugu politikki immikkut iliuusegarnani
ingerlatiinnagaq, tassalu immikkut piumasaqaatitaganngitsumik tapiissutinik
assigiinngitsunik inuuniarnermut ogqilisaataasunik tunisisarneq. Ornittariagagarput
tassaavoq sulisogarneq pillugu politikki iliuuseqarnermik imalik, tassalu
sulilersitsiniarluni immikkut iliuusegarneq, suliffissaalegisunik suliffissanut
aqqutissiuussineq, sulinermik sungiusarneq, sulilersitsineq, ilinniartitaanermut
appakaatsitsineq tapiiffiginegartumilluunniit susassaqgartitsineq. Tamanna
piumasaqaatitagarpoq, aningaasartaqartariaqarluni imaalluarsinnaavoriu
isumaliortaatsitsinnik aamma allannguinermik malitseqartariagartoq.

Siunnersuuteqgartup kissaatigaa nalunaarusiortogarnissaa. Tunngavilersuutit
paasivagut. Illuatungaanili Naalakkersuisoq susassaqartoq nalunaartoq
Naalakkersuisoqarfiit akimorlugit suliagartogartoq sulilersitsinissamik
siunertagartumik.

Inuit Atagatigiinniit kaammattuutigissavarput Naalakkersuisut maannakkut
suliarititaat salliutillugu naammassiniarneqgartariagartoq, suliallu taassumap
ingerlannerani ataatsimiititaliat susassaqartut ilisimatitsinikkut malinnaatinnegassasut
periarfissatut tikkuarusullugu.

Taamaattumik siunnersuut qaqginneqartoq paasisinnaagaluarlutigu
itigartissallutigu ugguuna oqaatigissavarput.



